
var semja um, at Ileana
komandið árið skal verða
leikandi venjari hjá StÍF,
umframt at hon eisini tekur
sær av venjingini hjá øllum
yngru kvinnuliðunum.

Harumframt hevur Ileana,
meðan hon var heima í
summarfrí, havt samband
við aðrar rumenskar leik-
arar, og eisini her hevur úr-
slit spurst burturúr.

Í summar søkti StÍF
Hondbóltssambandið um, at
besta kvinnudeildin varð
víðkað upp í átta lið. Sum
kunnugt gekk hetta ikki, og
formaðurin í StÍF. Andrass
Danielsen, sigur eisini, at
avgerðin hjá HSF er væl
skiljandi. StÍF hevði tó fyri-
reikað seg til eina møguliga
víðkan, og tí varð avtala
gjørd við enn eina rumen-
ska kvinnu, Alina Maria O-
lanu, um at eisini hon skal
spæla við kvinnuliðnum
komandi ár. Hóast HSF av-

gerðin gekk ímóti ynskinum
frá StÍF, er henda avtala
framvegis galdandi, og hev-
ur kninnuliðið hjá StÍF so-
statt tveir rumenskar leik-
arar komandi árið.

Einki er tí at ivast í, at
sum støðan er í løtuni, er
liðið greiður favorittur til at
vinna dystin um uppflytan
til bestu deildina.

Eisini hjá monnum
Áðrenn Ileana fór heim í
summarfrí, varð eisini heitt
á hana um at kanna møgu-
leikarnar fyri einum spæl-
andi venjara til mansdeild-
ina, og eisini hetta hevur
eydnast henni.

Komandi árið skal Costin
Dumitrescu taka sær av
besta mansliðnum, og eins
og Ileana skal hann sam-
stundis hava ábyrgdina av
venjingini hjá øllum yngru
mans- og dreingjaliðum.

Leikarahópurin, sum

hann hevur afturat sær, er
eitt sindur broyttur í mun
til undanfarna ár. John Pe-
tersen fór í ár til Íslands at
spæla fótbólt, men um vet-
urin hevur hann frí frá hes-
um, og so er spurningurin,
um hann kortini fær spælt
hondbólt við strandingum.

Sveinbjørn Poulsen verð-
ur allar helst ikki at síggja
aftur í fremstu hondbólts-
røðini, eftir at hann í mong
ár hevur verið StÍF ein holl-
ur stuðul, og so er eisini
ivasamt, hvussu verður við
hondbóltinum hjá Paula
Hansen, sum framvegis
dregist við ein gamlan skað-
a í økslini.

Strandingar hava tó nógv
ungt og evnaríkt fólk, og við
væntaða styrkinum frá
nýggja leikaranum, er einki
at ivast í, at liðið eisini kom-
andi kappingarárið fer at
teljast millum tey fremstu í
landinum.

Rumenar inn á Strendur
StÍF hevur til komandi ár brynjað seg við trimum rumenskum leikarum.
Tveimum kvinnum og einum mannfólki

EYÐUN KLAKSTEIN

Mikukvøldið bríkslaði
Dómsnevndin hjá Fótbólts-
sambandinum landskapp-
ingardystin millum B36 og
B71 av – endaligt.

Dómsnevndin staðfesti, at
hon hevur ikki heimild at
broyta ein dóm hjá einum
fótbóltsdómara. Hetta
gjørdi dómsnevndin, hóast
talan var um eitt dómara-
mistak, sum møguliga hevði

ávirkan á úrsliti av einum
dysti.

Umstrídda hendingin fór
fram í landskappingardyst-
inum millum bestu mans-
liðni hjá B36 og B71. Tá
støðan var 2-2, sparkaði ein

spælari hjá B71 ein B36‘ara
inni í B71-brotsteiginum.
Dómarin gav B71-spælara-
num reyða kortið, men
dømdi ikki brotsspark, so-
leiðis sum fótbóltslógin sig-
ur, at hann skal gera.

Sambært fótbóltslógini
skal eitt brot sektast á tí
staðnum, tað verður framt,
og er hetta inn í brotsteig-
inum, sum tað var í dyst-
inum millum B36 og B71,
eigur dómurin at verða
brotsspark.

Vísti kravinum aftur
B36 kærdi hesa hending til
Kappingarnevndina hjá Fót-
bóltssambandinum, sum
kom til ta niðurstøðu, at hon
hevði ikki heimild til at
broyta meting dómarans, og
tí ikki kundi lata B36 fáa
nýggjan dyst, soleiðis sum
felagið kravdi at fáa.

B36 var ikki nøgt við hesa
avgerð, og kærdi tí dómin
inn fyri Dómsnevndina hjá
FSF. Her varð málið við-
gjørt mikukvøldið, og
Dómsnevndin staðfesti
dómin hjá Kappingarnevnd-
ini.

B36 vísti í kæruni á, at í
Danmark var ein dystur
spældur av nýggjum, tí eitt
dómaramistak hevði bein-
leiðis ávirkan á úrslitið av
einum dysti. Dómsnevndin
heldur ikki, at hendingarnar
í Danmark og tann í Gun-
dadali kunnu samanberast.

Dómsnevndin heldur, at
sjálvt um tað er ásett í al-
tjóða fótbólslógum, at
brotsspark skal dømast í á-
vísum førðum, er tað av-
gerðin hjá dómaranum at
taka støðu til slík mál. Tí
metir Dómsnevndin ikki, at
hon hevur heimild til at
broyta dómin, og tí verður
kravið frá B36 um nýggjan
dyst afturvíst.

Greitt mistak
– Eg helt, at málið var
klokkuklárt, tí talan er jú
greitt um eina feildøming.
Men nú mugu vit bara stað-
festa, at dómaraavgerðin er
endalig, sjálvt um tað er ein
týðandi feilur, sigur Kristian
á Neystabø, formaður í B36,
í viðmerking til avgerðina
hjá Dómsnevndini, sum er
endalig.

– Nú taka flestu feløgini
sínar heimadystir upp á vi-
deo, og tí átti tað at verða
møguleiki at gjørt nakað við
tað, tá talan er um eitt greið-
an og dokumenteraðan feil,
sum hevur stóra ávirkan á
úrslitið av einum dysti, sum
tað var í okkara førði.

B36 átti eitt brotsspark, tá
støðan var 2-2 í dystinum í
móti B71, og liðið hevði tí
havt ein góðan møguleika
at leggja seg fram um, um

brotssparkið varð dømt. Tað
var tað ikki, og seinni í dyst-
inum gjørdi B71 tvey mál
og vann sostatt 4-2.

– Nú kunnu vit ikki gera
meira enn at staðfesta, at
Dómsnevndin hevur ikki
heimild at rætta ein dóm-
arafeil. Men vit ætla at við-
gera dómin og kanska fara
vit at viðvirka til, at tað
framyvir verður gjørligt at
broyta skeivar dómaraav-
gerðir í 1. deild, tá tað ber
til at dokumentera feilin og
at staðfesta, at hann hevði
týdning fyri úrslitið av dyst-
inum, sigur Kristian á
Neystabø.

Annars sigur Kristian á
Neystabø, at eftir hansara
fatan hevur dómsnevndin
hjá FSF ikki arbeitt eftir
røttum leisti í málinum.

- Tann sakkunnleiki, sum
vit hava ráðført okkum við,
hevur víst á, at sambært fót-
bóltslógunum er einki iva-
mál. Dómarin skal døma
brotsspark í slíkum førum
sambært grein 12 í fótbólts-
lógunum. Dómsnevndin
sigur, at teir ikki kunnu
broyta dómarans meting,
men her er talan ikki um
nakra meting. Var tað so-
leiðis, at orðið »kann« stóð
ístaðin fyri »skal«, hevði
grundgeving teirra hingið
saman, men tað ger hon
ikki, sigur Kristian á Neyst-
abø.

At enda leggur formað-
urin í B36 áherslu á, at hetta
málið einki hevur við B71
at gera. – Vit ynskja ikki, at
málið verður tengt at við-
urskiftunum millum feløg-
ini bæði, tí vit hava, og fara
vónandi framhaldandi at
hava, eitt gott samstarv við
B71.

Í stuttari viðmerking til
málið sigur Páll Nielsen,
formaður í dómsnevndini,
at dómsnevndin við hesum
málinum ikki hevur givið
dómaranum endaligt vald í
øllum avgerðum.

- Vit hava bara tikið støðu
til hetta konkreta málið, og
her hava vit avgjørt, at dóm-
arans avgerð er endalig, sig-
ur Páll Nielsen. At enda vís-
ir hann á, at um onnur mál
av líknandi slag taka seg
upp í framtíðini, verða hesi
eisini avgjørd hvør sær, og
ikki við útgangsstøði í hes-
um máli.

Dómarin hevur endaliga orðið
Dómsnevndin hjá Fótbóltssambandinum staðfestir, at dómaraavgerðir í fótbóltsdystum eru endaligar, hóast talan er
um feildøming

JÁKUP MØRK

Tað man ikki vera nøkur
loyna, at StÍF hevur havt
stóra gleði av hondbóltsevn-
unum hjá leikandi venjara-
num seinastu árini, Jónleif
Sólsker.

Ofta verður tikið til, at tað
er ikki meira enn næstbest,
tá venjarin samstundis er
leikari, men hetta tykist ikki
vera støðan á Strondum. Í
øllum førum hevur leiðslan
í felagnum gjørt av, at kom-
andi ár skal venjarin vera
spælandi hjá bæði monnum
og kvinnum.

Ileana var fyrst
Søgan um rumensku leika-
rarnar byrjaði eftir kapping-
arlok í vár. Ileana Mano-
lescu, sum í fjør spældi við
kvinnuliðinum hjá Neista-
num, setti seg tá í samband
við StÍF. Tingast varð nakað
millum partarnar, og at enda

Dómsnevndin hjá FSF sigur seg ikki hava heimild at broyta avgerðina hjá einum fótbóltsdómara, men Páll
Nielsen, formaður í dómsnevndini vil tó ikki taka støðu til, um hetta kundi verið gjørt í øðrum førum

